
Yogashikha Upanishad

ಯೋಗಶಿಖೋಪನಿಷತ್

ಯೋಗಜ್ಞಾನೇ ಯತ್ಪದಾಪ್ತಿಸಾಧನತ್ವೇನ ವಿಶ್ರುತೇ .

ತತ್ರೈಪದಂ ಬ್ರಹ್ಮತತ್ತ್ವಂ ಸ್ವಮಾತ್ರಮವಶಿಷ್ಯತೇ ..

ಓಂ ಸಹ ನಾವವತು ಸಹ ನೌ ಭುನಕ್ತು ಸಹ ವೀರ್ಯಂ ಕರವಾವಹೈ .
ತೇಜಸ್ವಿನಾವಧೀತಮಸ್ತು ಮಾ ವಿದ್ವಿಷಾವಹೈ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಸರ್ವೇ ಜೀವಾಃ ಸುಖೈರ್ದುಃಖೈರ್ಮಾಯಾಜಾಲೇನ ವೇಷ್ಟಿತಾಃ .
ತೇಷಾಂ ಮುಕ್ತಿಃ ಕಥಂ ದೇವ ಕೃಪಯಾ ವದ ಶಂಕರ .. 1..

ಸರ್ವಸಿದ್ಧಿಕರಂ ಮಾರ್ಗಂ ಮಾಯಾಜಾಲನಿಕೃಂತನಂ .

ಜನ್ಮಮೃತ್ಯುಜರಾವ್ಯಾಧಿನಾಶನಂ ಸುಖದಂ ವದ .. 2..

ಇತಿ ಹಿರಣ್ಯಗರ್ಭಃ ಪಪ್ರಚ್ಛ ಸ ಹೋವಾಚ ಮಹೇಶ್ವರಃ .
ನಾನಾಮಾರ್ಗೈಸ್ತು ದುಷ್ಪ್ರಾಪಂ ಕೈವಲ್ಯಂ ಪರಮಂ ಪದಂ .. 3..

ಸಿದ್ಧಿಮಾರ್ಗೇಣ ಲಭತೇ ನಾನ್ಯಥಾ ಪದ್ಮಸಂಭವ .

ಪತಿತಾಃ ಶಾಸ್ತ್ರಜಾಲೇಷು ಪ್ರಜ್ಞಯಾ ತೇನಮೋಹಿತಾಃ .. 4..
ಸ್ವಾತ್ಮಪ್ರಕಾಶರೂಪಂ ತತ್ಕಿಂ ಶಾಸ್ತ್ರೇಣ ಪ್ರಕಾಶ್ಯತೇ .

ನಿಷ್ಕಲಂ ನಿರ್ಮಲಂ ಶಾಂತಂ ಸರ್ವಾತೀತಂ ನಿರಾಮಯಂ .. 5..

ತದೇವ ಜೀವರೂಪೇಣ ಪುಣ್ಯಪಾಪಫಲೈರ್ವೃತಂ .

ಪರಮಾತ್ಮಪದಂ ನಿತ್ಯಂ ತತ್ಕಥಂ ಜೀವತಾಂ ಗತಂ .. 6..

ತತ್ತ್ವಾತೀತಂ ಮಹಾದೇವ ಪ್ರಸಾದಾತ್ಕಥಯೇಶ್ವರ .

ಸರ್ವಭಾವಪದಾತೀತಂ ಜ್ಞಾನರೂಪಂ ನಿರಂಜನಂ .. 7..

ವಾಯುವತ್ಸ್ಫುರಿತಂ ಸ್ವಸ್ಮಿಂಸ್ತತ್ರಾಹಂಕೃತಿರುತ್ಥಿತಾ .

ಪಂಚಾತ್ಮಕಮಭೂತ್ಪಿಂಡಂ ಧಾತುಬದ್ಧಂ ಗುಣಾತ್ಮಕಂ .. 8..

ಸುಖದುಃಖೈಃ ಸಮಾಯುಕ್ತಂ ಜೀವಭಾವನಯಾ ಕುರು .

ತೇನ ಜೀವಾಮಿಧಾ ಪ್ರೋಕ್ತಾ ವಿಶುದ್ಧೇ ಪರಮಾತ್ಮನಿ .. 9..

ಕಾಮಕ್ರೋಧಭಯಂ ಚಾಪಿಮೋಹಲೋಭಮಥೋ ರಜಃ .
ಜನ್ಮ ಮೃತ್ಯುಶ್ಚ ಕಾರ್ಪಣ್ಯಂ ಶೋಕಸ್ತಂದ್ರಾ ಕ್ಷುಧಾ ತೃಷಾ .. 10..

ತೃಷ್ಣಾ ಲಜ್ಜಾ ಭಯಂ ದುಃಖಂ ವಿಷಾದೋ ಹರ್ಷ ಏವ ಚ .

ಏಭಿರ್ದೋಷೈರ್ವಿನಿರ್ಮುಕ್ತಃ ಸ ಜೀವಃ ಶಿವ ಉಚ್ಯತೇ .. 11..

ಯೋಗಶಿಖೋಪನಿಷತ್

ತಸ್ಮಾದ್ದೋಷವಿನಾಶಾರ್ಥಮುಪಾಯಂ ಕಥಯಾಮಿ ತೇ .

ಜ್ಞಾನಂ ಕೇಚಿದ್ವದಂತ್ಯತ್ರ ಕೇವಲಂ ತನ್ನ ಸಿದ್ಧಯೇ .. 12..

ಯೋಗಹೀನಂ ಕಥಂ ಜ್ಞಾನಂಮೋಕ್ಷದಂ ಭವತೀಹ ಭೋಃ .
ಯೋಗೋಽಪಿ ಜ್ಞಾನಹೀನಸ್ತು ನ ಕ್ಷಮೋಮೋಕ್ಷಕರ್ಮಣಿ .. 13..

ತಸ್ಮಾಜ್ಜ್ಞಾನಂ ಚಯೋಗಂ ಚ ಮುಮುಕ್ಷುರ್ದೃಢಮಭ್ಯಸೇತ್ .

ಜ್ಞಾನಸ್ವರೂಪಮೇವಾದೌ ಜ್ಞೇಯಂ ಜ್ಞಾನೈಕಸಾಧನಂ .. 14..

ಅಜ್ಞಾನಂ ಕೀದೃಶಂ ಚೇತಿ ಪ್ರವಿಚಾರ್ಯಂ ಮುಮುಕ್ಷುಣಾ .

ಜ್ಞಾತಂ ಯೇನ ನಿಜಂ ರೂಪಂ ಕೈವಲ್ಯಂ ಪರಮಂ ಪದಂ .. 15..

ಅಸೌ ದೋಷೈರ್ವಿನಿರ್ಮುಕ್ತಃ ಕಾಮಕ್ರೋಧಭಯಾದಿಭಿಃ .
ಸರ್ವದೋಷೈರ್ವೃತೋ ಜೀವಃ ಕಥಂ ಜ್ಞಾನೇನ ಮುಚ್ಯತೇ .. 16..

ಸ್ವಾತ್ಮರೂಪಂಯಥಾ ಜ್ಞಾನಂ ಪೂರ್ಣಂ ತದ್ವ್ಯಾಪಕಂ ತಥಾ .

ಕಾಮಕ್ರೋಧಾದಿದೋಷಾಣಾಂ ಸ್ವರೂಪಾನ್ನಾಸ್ತಿ ಭಿನ್ನತಾ .. 17..

ಪಶ್ಚಾತ್ತಸ್ಯ ವಿಧಿಃ ಕಿಂನು ನಿಷೇಧೋಽಪಿ ಕಥಂ ಭವೇತ್ .

ವಿವೇಕೀ ಸರ್ವದಾ ಮುಕ್ತಃ ಸಂಸಾರಭ್ರಮವರ್ಜಿತಃ .. 18..
ಪರಿಪೂರ್ಣಂ ಸ್ವರೂಪಂ ತತ್ಸತ್ಯಂ ಕಮಲಸಂಭವ .

ಸಕಲಂ ನಿಷ್ಕಲಂ ಚೈವ ಪೂರ್ಣತ್ವಾಚ್ಚ ತದೇವ ಹಿ .. 19..

ಕಲಿನಾ ಸ್ಫೂರ್ತಿರೂಪೇಣ ಸಂಸಾರಭ್ರಮತಾಂ ಗತಂ .

ನಿಷ್ಕಲಂ ನಿರ್ಮಲಂ ಸಾಕ್ಷಾತ್ಸಕಲಂ ಗಗನೋಪಮಂ .. 20..

ಉತ್ಪತ್ತಿಸ್ಥಿತಿಸಂಹಾರಸ್ಫೂರ್ತಿಜ್ಞಾನವಿವರ್ಜಿತಂ .

ಏತದ್ರೂಪಂ ಸಮಾಯಾತಃ ಸ ಕಥಂಮೋಹಸಾಗರೇ .. 21..

ನಿಮಜ್ಜತಿ ಮಹಾಬಾಹೋ ತ್ಯಕ್ತ್ವಾ ವಿದ್ಯಾಂ ಪುನಃ ಪುನಃ .
ಸುಖದುಃಖಾದಿಮೋಹೇಷು ಯಥಾ ಸಂಸಾರಿಣಾಂ ಸ್ಥಿತಿಃ .. 22..
ತಥಾ ಜ್ಞಾನೀ ಯದಾ ತಿಷ್ಠೇದ್ವಾಸನಾವಾಸಿತಸ್ತದಾ .

ತಯೋರ್ನಾಸ್ತಿ ವಿಶೇಷೋಽತ್ರ ಸಮಾ ಸಂಸಾರಭಾವನಾ .. 23..

ಜ್ಞಾನಂ ಚೇದೀದೃಶಂ ಜ್ಞಾತಮಜ್ಞಾನಂ ಕೀದೃಶಂ ಪುನಃ .
ಜ್ಞಾನನಿಷ್ಠೋ ವಿರಕ್ತೋಽಪಿ ಧರ್ಮಜ್ಞೋ ವಿಜಿತೇಂದ್ರಿಯಃ .. 24..
ವಿನಾ ದೇಹೇನಯೋಗೇನ ನಮೋಕ್ಷಂ ಲಭತೇ ವಿಧೇ .

ಅಪಕ್ವಾಃ ಪರಿಪಕ್ವಾಶ್ಚ ದೇಹಿನೋ ದ್ವಿವಿಧಾಃ ಸ್ಮೃತಾಃ .. 25..
ಅಪಕ್ವಾಯೋಗಹೀನಾಸ್ತು ಪಕ್ವಾಯೋಗೇನ ದೇಹಿನಃ .
ಸರ್ವೋಯೋಗಾಗ್ನಿನಾ ದೇಹೋ ಹ್ಯಜಡಃ ಶೋಕವರ್ಜಿತಃ .. 26..
ಜಡಸ್ತು ಪಾರ್ಥಿವೋ ಜ್ಞೇಯೋ ಹ್ಯಪಕ್ವೋ ದುಃಖದೋ ಭವೇತ್ .

ಯೋಗಶಿಖೋಪನಿಷತ್

ಧ್ಯಾನಸ್ಥೋಽಸೌ ತಥಾಪ್ಯೇವಮಿಂದ್ರಿಯೈರ್ವಿವಶೋ ಭವೇತ್ .. 27..

ತಾನಿ ಗಾಢಂ ನಿಯಮ್ಯಾಪಿ ತಥಾಪ್ಯನ್ಯೈಃ ಪ್ರಬಾಧ್ಯತೇ .

ಶೀತೋಷ್ಣಸುಖದುಃಖಾದ್ಯೈರ್ವ್ಯಾಧಿಭಿರ್ಮಾನಸೈಸ್ತಥಾ .. 28..

ಅನ್ಯೈರ್ನಾನಾವಿಧೈರ್ಜೀವೈಃ ಶಸ್ತ್ರಾಗ್ನಿಜಲಮಾರುತೈಃ .
ಶರೀರಂ ಪೀಡ್ಯತೇ ತೈಸ್ತೈಶ್ಚಿತ್ತಂ ಸಂಕ್ಷುಭ್ಯತೇ ತತಃ .. 29..
ತಥಾ ಪ್ರಾಣವಿಪತ್ತೌ ತು ಕ್ಷೋಭಮಾಯಾತಿ ಮಾರುತಃ .
ತತೋ ದುಃಖಶತೈರ್ವ್ಯಾಪತ್ಂ ಚಿತ್ತಂ ಕ್ಷುಬ್ಧಂ ಭವೇನ್ನೃಣಾಂ .. 30..

ದೇಹಾವಸಾನಸಮಯೇ ಚಿತ್ತೇ ಯದ್ಯದ್ವಿಭಾವಯೇತ್ .

ತತ್ತದೇವ ಭವೇಜ್ಜೀವ ಇತ್ಯೇವಂ ಜನ್ಮಕಾರಣಂ .. 31..

ದೇಹಾಂತೇ ಕಿಂ ಭವೇಜ್ಜನ್ಮ ತನ್ನ ಜಾನಂತಿ ಮಾನವಾಃ .
ತಸ್ಮಾಜ್ಜ್ಞಾನಂ ಚ ವೈರಾಗ್ಯಂ ಜೀವಸ್ಯ ಕೇವಲಂ ಶ್ರಮಃ .. 32..
ಪಿಪೀಲಿಕಾ ಯಥಾ ಲಗ್ನಾ ದೇಹೇ ಧ್ಯಾನಾದ್ವಿಮುಚ್ಯತೇ .

ಅಸೌ ಕಿಂ ವೃಶ್ಚಿಕೈರ್ದ್ರಷ್ಟೋ ದೇಹಾಂತೇ ವಾ ಕಥಂ ಸುಖೀ .. 33..

ತಸ್ಮಾನ್ಮೂಢಾ ನ ಜಾನಂತಿ ಮಿಥ್ಯಾತರ್ಕೇಣ ವೇಷ್ಟಿತಾಃ .
ಅಹಂಕೃತಿರ್ಯದಾಯಸ್ಯ ನಷ್ಟಾ ಭವತಿ ತಸ್ಯ ವೈ .. 34..
ದೇಹಸ್ತ್ವಪಿ ಭವೇನ್ನಷ್ಟೋ ವ್ಯಾಧಯಶ್ಚಾಸ್ಯ ಕಿಂ ಪುನಃ .
ಜಲಾಗ್ನಿಶಸ್ತ್ರಖಾತಾದಿಬಾಧಾ ಕಸ್ಯ ಭವಿಷ್ಯತಿ .. 35..

ಯದಾಯದಾ ಪರಿಕ್ಷೀಣಾ ಪುಷ್ಟಾ ಚಾಹಂಕೃತಿರ್ಭವೇತ್ .

ತಮನೇನಾಸ್ಯ ನಶ್ಯಂತಿ ಪ್ರವರ್ತಂತೇ ರುಗಾದಯಃ .. 36..
ಕಾರಣೇನ ವಿನಾ ಕಾರ್ಯಂ ನ ಕದಾಚನ ವಿದ್ಯತೇ .

ಅಹಂಕಾರಂ ವಿನಾ ತದ್ವದ್ದೇಹೇ ದುಃಖಂ ಕಥಂ ಭವೇತ್ .. 37..

ಶರೀರೇಣ ಜಿತಾಃ ಸರ್ವೇ ಶರೀರಂಯೋಗಿಭಿರ್ಜಿತಂ .

ತತ್ಕಥಂ ಕುರುತೇ ತೇಷಾಂ ಸುಖದುಃಖಾದಿಕಂ ಫಲಂ .. 38..

ಇಂದ್ರಿಯಾಣಿ ಮನೋ ಬುದ್ಧಿಃ ಕಾಮಕ್ರೋಧಾದಿಕಂ ಜಿತಂ .

ತೇನೈವ ವಿಜಿತಂ ಸರ್ವಂ ನಾಸೌ ಕೇನಾಪಿ ಬಾಧ್ಯತೇ .. 39..

ಮಹಾಭೂತಾನಿ ತತ್ತ್ವಾನಿ ಸಂಹೃತಾನಿ ಕ್ರಮೇಣ ಚ .

ಸಪ್ತಧಾತುಮಯೋ ದೇಹೋ ದಗ್ಧಾಯೋಗಾಗ್ನಿನಾ ಶನೈಃ .. 40..
ದೇವೈರಪಿ ನ ಲಕ್ಷ್ಯೇತಯೋಗಿದೇಹೋ ಮಹಾಬಲಃ .
ಭೇದಬಂಧವಿನಿರ್ಮುಕ್ತೋ ನಾನಾಶಕ್ತಿಧರಃ ಪರಃ .. 41..
ಯಥಾಕಾಶಸ್ತಥಾ ದೇಹ ಆಕಾಶಾದಪಿ ನಿರ್ಮಲಃ .
ಸೂಕ್ಷ್ಮಾತ್ಸೂಕ್ಷ್ಮತರೋ ದೃಶ್ಯಃ ಸ್ಥೂಲಾತ್ಸ್ಥೂಲೋ ಜಡಾಜ್ಜಡಃ .. 42..

ಇಚ್ಛಾರೂಪೋ ಹಿಯೋಗೀಂದ್ರಃ ಸ್ವತಂತ್ರಸ್ತ್ವಜರಾಮರಃ .
ಕ್ರೀಡತೇ ತ್ರಿಷು ಲೋಕೇಷು ಲೀಲಯಾಯತ್ರಕುತ್ರಚಿತ್ .. 43..

ಅಚಿಂತ್ಯಶಕ್ತಿಮಾನ್ಯೋಗೀ ನಾನಾರೂಪಾಣಿ ಧಾರಯೇತ್ .

ಸಂಹರೇಚ್ಚ ಪುನಸ್ತಾನಿ ಸ್ವೇಚ್ಛಯಾ ವಿಜಿತೇಂದ್ರಿಯಃ .. 44..
ನಾಸೌ ಮರಣಮಾಪ್ನೋತಿ ಪುನರ್ಯೋಗಬಲೇನ ತು .

ಹಠೇನ ಮೃತ ಏವಾಸೌ ಮೃತಸ್ಯ ಮರಣಂ ಕುತಃ .. 45..
ಮರಣಂಯತ್ರ ಸರ್ವೇಷಾಂ ತತ್ರಾಸೌ ಪರಿಜೀವತಿ .

ಯತ್ರ ಜೀವಂತಿ ಮೂಢಾಸ್ತು ತತ್ರಾಸೌ ಮೃತ ಏವ ವೈ .. 46..
ಕರ್ತವ್ಯಂ ನೈವ ತಸ್ಯಾಸ್ತಿ ಕೃತೇನಾಸೌ ನ ಲಿಪ್ಯತೇ .

ಜೀವನ್ಮುಕ್ತಃ ಸದಾ ಸ್ವಚ್ಛಃ ಸರ್ವದೋಷವಿವರ್ಜಿತಃ .. 47..
ವಿರಕ್ತಾ ಜ್ಞಾನಿನಶ್ಚಾನ್ಯೇ ದೇಹೇನ ವಿಜಿತಾಃ ಸದಾ .

ತೇ ಕಥಂಯೋಗಿಭಿಸ್ತುಲ್ಯಾ ಮಾಂಸಪಿಂಡಾಃ ಕುದೇಹಿನಃ .. 48..
ದೇಹಾಂತೇ ಜ್ಞಾನಿಭಿಃ ಪುಣ್ಯಾತ್ಪಾಪಾಚ್ಚ ಫಲಮಾಪ್ಯತೇ .

ಈದೃಶಂ ತು ಭವೇತ್ತತ್ತದ್ಭುಕ್ತ್ವಾ ಜ್ಞಾನೀ ಪುನರ್ಭವೇತ್ .. 49..

ಪ್ರಾಣೇನ ಚ ಸ್ವರಾಖ್ಯೇನ ಪ್ರಥಿತಾ ವೈಖರೀ ಪುನಃ .
ಶಾಖಾಪಲ್ಲವರೂಪೇಣ ತಾಲ್ವಾದಿಸ್ಥಾನಘಟ್ಟನಾತ್ .. 5..

ಅಕಾರಾದಿಕ್ಷಕಾರಾಂತಾನ್ಯಕ್ಷರಾಣಿ ಸಮೀರಯೇತ್ .

ಅಕ್ಷರೇಭ್ಯಃ ಪದಾನಿ ಸ್ಯುಃ ಪದೇಭ್ಯೋ ವಾಕ್ಯಸಂಭವಃ .. 6..
ಸರ್ವೇ ವಾಕ್ಯಾತ್ಮಕಾ ಮಂತ್ರಾ ವೇದಶಾಸ್ತ್ರಾಣಿ ಕೃತ್ಸ್ನಶಃ .
ಪುರಾಣಾನಿ ಚ ಕಾವ್ಯಾನಿ ಭಾಷಾಶ್ಚ ವಿವಿಧಾ ಅಪಿ .. 7..

ಸಪ್ತಸ್ವರಾಶ್ಚ ಗಾಥಾಶ್ಚ ಸರ್ವೇ ನಾದಸಮುದ್ಭವಾಃ .
ಏಷಾ ಸರಸ್ವತೀ ದೇವೀ ಸರ್ವಭೂತಗುಹಾಶ್ರಯಾ .. 8..

ವಾಯುನಾ ವಹ್ನಿಯುಕ್ತೇನ ಪ್ರೇರ್ಯಮಾಣಾ ಶನೈಃ ಶನೈಃ .
ತದ್ವಿವರ್ತಪದೈರ್ವಾಕ್ಯೈರಿತ್ಯೇವಂ ವರ್ತತೇ ಸದಾ .. 9..

ಯಇಮಾಂ ವೈಖರೀ ಶಕ್ತಿಂಯೋಗೀ ಸ್ವಾತ್ಮನಿ ಪಶ್ಯತಿ .

ಸ ವಾಕ್ಸಿದ್ಧಿಮವಾಪ್ನೋತಿ ಸರಸ್ವತ್ಯಾಃ ಪ್ರಸಾದತಃ .. 10..

ವೇದಶಾಸ್ತ್ರಪುರಾಣಾನಾಂ ಸ್ವಯಂ ಕರ್ತಾ ಭವಿಷ್ಯತಿ .

ಯತ್ರ ಬಿಂದುಶ್ಚ ನಾದಶ್ಚ ಸೋಮಸೂರ್ಯಾಗ್ನಿವಾಯವಃ .. 11..
ಇಂದ್ರಿಯಾಣಿ ಚ ಸರ್ವಾಣಿ ಲಯಂ ಗಚ್ಛಂತಿ ಸುವ್ರತ .

ವಾಯವೋಯತ್ರ ಲೀಯಂತೇ ಮನೋಯತ್ರ ವಿಲೀಯತೇ .. 12..

ಯಂ ಲಬ್ಧ್ವಾ ಚಾಪರಂ ಲಾಭಂ ಮನ್ಯತೇ ನಾಧಿಕಂ ತತಃ .
ಯಸ್ಮಿಂಸ್ಥಿತೋ ನ ದುಃಖೇನ ಗುರುಣಾಪಿ ವಿಚಾಲ್ಯತೇ .. 13..

ಯತ್ರೋಪರಮತೇ ಚಿತ್ತಂ ನಿರುದ್ಧಂಯೋಗಸೇವಯಾ .

ಯತ್ರ ಚೈವಾತ್ಮನಾತ್ಮಾನಂ ಪಶ್ಯನ್ನಾತ್ಮನಿ ತುಷ್ಯತಿ .. 14..

ಸುಖಮಾತ್ಯಂತಿಕಂ ಯತ್ತದ್ಬುದ್ಧಿಗ್ರಾಹ್ಯಮತೀಂದ್ರಿಯಂ .

ಏತತ್ಕ್ಷರಾಕ್ಷರಾತೀತಮನಕ್ಷರಮಿತೀರ್ಯತೇ .. 15..

ಕ್ಷರಃ ಸರ್ವಾಣಿ ಭೂತಾನಿ ಸೂತ್ರಾತ್ಮಾಽಕ್ಷರ ಉಚ್ಯತೇ .

ಅಕ್ಷರಂ ಪರಮಂ ಬ್ರಹ್ಮ ನಿರ್ವಿಶೇಷಂ ನಿರಂಜನಂ .. 16..

ಅಲಕ್ಷಣಮಲಕ್ಷಂ ತದಪ್ರತರ್ಕ್ಯಮನೂಪಮಂ .

ಅಪಾರಪಾರಮಚ್ಛೇದ್ಯಮಚಿಂತ್ಯಮತಿನಿರ್ಮಲಂ .. 17..

ಆಧಾರಂ ಸರ್ವಭೂತಾನಾಮನಾಧಾರಮನಾಮಯಂ .

ಅಪ್ರಮಾಣಮನಿರ್ದೇಶ್ಯಮಪ್ರಮೇಯಮತೀಂದ್ರಿಯಂ .. 18..

ಅಸ್ಥೂಲಮನಣುಹ್ರಸ್ವಮದೀರ್ಘಮಜಮವ್ಯಯಂ .

ಅಶಬ್ದಮಸ್ಪರ್ಶರೂಪಮಚಕ್ಷುಃಶ್ರೋತ್ರನಾಮಕಂ .. 19..

ಸರ್ವಜ್ಞಂ ಸರ್ವಗಂ ಶಾಂತಂ ಸರ್ವೇಷಾಂ ಹೃದಯೇ ಸ್ಥಿತಂ .

ಸುಸಂವೇದ್ಯಂ ಗುರುಮತಾತ್ಸುದುರ್ಬೋಧಮಚೇತಸಾಂ .. 20..

ನಿಷ್ಕಲಂ ನಿರ್ಗುಣಂ ಶಾಂತಂ ನಿರ್ವಿಕಾರಂ ನಿರಾಶ್ರಯಂ .

ನಿರ್ಲೇಪಕಂ ನಿರಾಪಾಯಂ ಕೂಟಸ್ಥಮಚಲಂ ಧ್ರುವಂ .. 21..

ಜ್ಯೋತಿಷಾಮಪಿ ತಜ್ಜ್ಯೋತಿಸ್ತಮಃಪಾರೇ ಪ್ರತಿಷ್ಠಿತಂ .

ಭಾವಾಭಾವವಿನಿರ್ಮುಕ್ತಂ ಭಾವನಾಮಾತ್ರಗೋಚರಂ .. 22..

ಭಕ್ತಿಗಮ್ಯಂ ಪರಂ ತತ್ತ್ವಮಂತರ್ಲೀನೇನ ಚೇತಸಾ .

ಭಾವನಾಮಾತ್ರಮೇವಾತ್ರ ಕಾರಣಂ ಪದ್ಮಸಂಭವ .. 23..

ಯಥಾ ದೇಹಾಂತರಪ್ರಾಪ್ತೇಃ ಕಾರಣಂ ಭಾವನಾ ನೃಣಾಂ .

ವಿಷಯಂ ಧ್ಯಾಯತಃ ಪುಂಸೋ ವಿಷಯೇ ರಮತೇ ಮನಃ .. 24..
ಮಾಮನುಸ್ಮರತಶ್ಚಿತ್ತಂ ಮಯ್ಯೇವಾತ್ರ ವಿಲೀಯತೇ .

ಸರ್ವಜ್ಞತ್ವಂ ಪರೇಶತ್ವಂ ಸರ್ವಸಂಪೂರ್ಣಶಕ್ತಿತಾ .

ಅನಂತಶಕ್ತಿಮತ್ತ್ವಂ ಚ ಮದನುಸ್ಮರಣಾದ್ಭವೇತ್ .. 25..ಇತಿ..

ಇತಿ ತೃತೀಯೋಽಧ್ಯಾಯಃ .. 3..
ಚೈತನಸ್ಯೈಕರೂಪತ್ವದ್ಭೇದೋ ಯುಕ್ತೋ ನ ಕರ್ಹಿಚಿತ್ .

ಜೀವತ್ವಂ ಚ ತಥಾ ಜ್ಞೇಯಂ ರಜ್ಜ್ವಾಂ ಸರ್ಪಗ್ರಹೋ ಯಥಾ .. 1..

ರಜ್ಜ್ವಜ್ಞಾನಾತ್ಕ್ಷಣೇನೈವಯದ್ವದ್ರಜ್ಜುರ್ಹಿ ಸರ್ಪಿಣೀ .

ಭಾತಿ ತದ್ವಚ್ಚಿತಿಃ ಸಾಕ್ಷಾದ್ವಿಶ್ವಾಕಾರೇಣ ಕೇವಲಾ .. 2..

ಉಪಾದಾನಂ ಪ್ರಪಂಚಸ್ಯ ಬ್ರಹ್ಮಣೋಽನ್ಯನ್ನ ವಿದ್ಯತೇ .

ತಸ್ಮಾತ್ಸರ್ವಪ್ರಪಂಚೋಽಯಂ ಬ್ರಹ್ಮೈವಾಸ್ತಿ ನ ಚೇತರತ್ .. 3..

ವ್ಯಾಪ್ಯವ್ಯಾಪ್ಯಕತಾ ಮಿಥ್ಯಾ ಸರ್ವಮಾತ್ಮೇತಿ ಶಾಸನಾತ್ .

ಇತಿ ಜ್ಞಾತೇ ಪರೇ ತತ್ತ್ವೇ ಭೇದಸ್ಯಾವಸರಃ ಕುತಃ .. 4..
ಬ್ರಹ್ಮಣಃ ಸರ್ವಭೂತಾನಿ ಜಾಯಂತೇ ಪರಮಾತ್ಮನಃ .
ತಸ್ಮಾದೇತಾನಿ ಬ್ರಹ್ಮೈವ ಭವಂತೀತಿ ವಿಚಿಂತಯ .. 5..

ಬ್ರಹ್ಮೈವ ಸರ್ವನಾಮಾನಿ ರೂಪಾಣಿ ವಿವಿಧಾನಿ ಚ .

ಕರ್ಮಾಣ್ಯಪಿ ಸಮಗ್ರಾಣಿ ಬಿಭರ್ತೀತಿ ವಿಭಾವಯ .. 6..

ಸುವರ್ಣಾಜ್ಜಾಯಮಾನಸ್ಯ ಸುವರ್ಣತ್ವಂ ಚ ಶಾಶ್ವತಂ .

ಬ್ರಹ್ಮಣೋ ಜಾಯಮಾನಸ್ಯ ಬ್ರಹ್ಮತ್ವಂ ಚ ತಥಾ ಭವೇತ್ .. 7..

ಸ್ವಲ್ಪಮಪ್ಯಂತರಂ ಕೃತ್ವಾ ಜೀವಾತ್ಮಪರಮಾತ್ಮನೋಃ .
ಯಸ್ತಿಷ್ಠತಿ ವಿಮೂಢಾತ್ಮಾ ಭಯಂ ತಸ್ಯಾಪಿ ಭಾಷಿತಂ .. 8..

ಯದಜ್ಞಾನದ್ಭವೇದ್ದ್ವೈತಮಿತರತ್ತತ್ಪ್ರಪಶ್ಯತಿ .

ಆತ್ಮತ್ವೇನ ತದಾ ಸರ್ವಂ ನೇತರತ್ತತ್ರ ಚಾಣ್ವಪಿ .. 9..

ಅನುಭೂತೋಽಪ್ಯಯಂ ಲೋಕೋ ವ್ಯವಹಾರಕ್ಷಮೋಽಪಿ ಸನ್ .

ಅಸದ್ರೂಪೋ ಯಥಾ ಸ್ವಪ್ನ ಉತ್ತರಕ್ಷಣಬಾಧಿತಃ .. 10..
ಸ್ವಪ್ನೇ ಜಾಗರಿತಂ ನಾಸ್ತಿ ಜಾಗರೇ ಸ್ವಪ್ನತಾ ನಹಿ .

ದ್ವಯಮೇವ ಲಯೇ ನಾಸ್ತಿ ಲಯೋಽಪಿ ಹ್ಯನಯೋರ್ನ ಚ .. 11..

ತ್ರಯಮೇವ ಭವೇನ್ಮಿಥ್ಯಾ ಗುಣತ್ರಯವಿನಿರ್ಮಿತಂ .

ಅಸ್ಯ ದ್ರಷ್ಟಾ ಗುಣಾತೀತೋ ನಿತ್ಯೋ ಹ್ಯೇಷ ಚಿದಾತ್ಮಕಃ .. 12..
ಯದ್ವನ್ಮೃದಿ ಘಟಭ್ರಾಂತಿಃ ಶುಕ್ತೌ ಹಿ ರಜತಸ್ಥಿತಿಃ .
ತದ್ವದ್ಬ್ರಹ್ಮಣಿ ಜೀವತ್ವಂ ವೀಕ್ಷಮಾಣೇ ವಿನಶ್ಯತಿ .. 13..

ಯಥಾ ಮೃದಿ ಘಟೋ ನಾಮ ಕನಕೇ ಕುಂಡಲಾಭಿಧಾ .

ಶುಕ್ತೌ ಹಿ ರಜತಖ್ಯಾತಿರ್ಜೀವಶಬ್ದಸ್ತಥಾ ಪರೇ .. 14..

ಯಥೈವ ವ್ಯೋಮ್ನಿ ನೀಲತ್ವಂ ಯಥಾ ನೀರಂ ಮರುಸ್ಥಲೇ .

ಪುರುಷತ್ವಂ ಯಥಾ ಸ್ಥಾಣೌ ತದ್ವದ್ವಿಶ್ವಂ ಚಿದಾತ್ಮನಿ .. 15..

ಯಥೈವ ಶೂನ್ಯೋ ವೇತಾಲೋ ಗಂಧರ್ವಾಣಂ ಪುರಂ ಯಥಾ .

ಯಥಾಕಾಶೇ ದ್ವಿಚಂದ್ರತ್ವಂ ತದ್ವತ್ಸತ್ಯೇ ಜಗತ್ಸ್ಥಿತಿಃ .. 16..
ಯಥಾ ತರಂಗಕಲ್ಲೋಲೈರ್ಜಲಮೇವ ಸ್ಫುರತ್ಯಲಂ .

ಘಟನಾಮ್ನಾ ಯಥಾ ಪೃಥ್ವೀ ಪಟನಾಮ್ನಾ ಹಿ ತಂತವಃ .. 17..
ಜಗನ್ನಾಮ್ನಾ ಚಿದಾಭಾತಿ ಸರ್ವಂ ಬ್ರಹ್ಮೈವ ಕೇವಲಂ .

ಯಥಾ ವಂಧ್ಯಾಸುತೋ ನಾಸ್ತಿ ಯಥಾ ನಸ್ತಿ ಮರೌ ಜಲಂ .. 18..

ಯಥಾ ನಾಸ್ತಿ ನಭೋವೃಕ್ಷಸ್ತಥಾ ನಾಸ್ತಿ ಜಗತ್ಸ್ಥಿತಿಃ .
ಗೃಹ್ಯಮಾನೇ ಘಟೇಯದ್ವನ್ಮೃತ್ತಿಕಾ ಭಾತಿ ವೈ ಬಲಾತ್ .. 19..

ವೀಕ್ಷ್ಯಮಾಣೇ ಪ್ರಪಂಚೇ ತು ಬ್ರಹ್ಮೈವಾಭಾತಿ ಭಾಸುರಂ .

ಸದೈವಾತ್ಮಾ ವಿಶುದ್ಧೋಽಸ್ಮಿ ಹ್ಯಶುದ್ಧೋ ಭಾತಿ ವೈ ಸದಾ .. 20..

ಯಥೈವ ದ್ವಿವಿಧಾ ರಜ್ಜುರ್ಜ್ಞಾನಿನೋಽಜ್ಞಾನಿನೋಽನಿಶಂ .

ಯಥೈವ ಮೃನ್ಮಯಃ ಕುಂಭಸ್ತದ್ವದ್ದೇಹೋಽಪಿ ಚಿನ್ಮಯಃ .. 21..
ಆತ್ಮಾನಾತ್ಮವಿವೇಕೋಽಯಂ ಮುಧೈವ ಕ್ರಿಯತೇ ಬುಧೈಃ ..
ಸರ್ಪತ್ವೇನ ಯಥಾ ರಜ್ಜೂ ರಜತತ್ವೇನ ಶುಕ್ತಿಕಾ .. 22..

ವಿನಿರ್ಣೀತಾ ವಿಮೂಢೇನ ದೇಹತ್ವೇನ ತಥಾತ್ಮತಾ .

ಘಟತ್ವೇನ ಯಥಾ ಪೃಥ್ವೀ ಜಲತ್ವೇನ ಮರೀಚಿಕಾ .. 23..

ಗೃಹತ್ವೇನ ಹಿ ಕಾಷ್ಠಾನಿ ಖಡ್ಗತ್ವೇನ ಹಿ ಲೋಹತಾ .

ತದ್ವದಾತ್ಮನಿ ದೇಹತ್ವಂ ಪಶ್ಯತ್ಯಜ್ಞಾನಯೋಗತಃ .. 24..ಇತಿ..
ಇತಿ ಚತುರ್ಥೋಽಧ್ಯಾಯಃ .. 4..
ಪುನರ್ಯೋಗಂ ಪ್ರವಕ್ಷ್ಯಾಮಿ ಗುಹ್ಯಂ ಬ್ರಹ್ಮಸ್ವರೂಪಕಂ .

ಸಮಾಹಿತಮನಾ ಭೂತ್ವಾ ಶೃಣು ಬ್ರಹ್ಮನ್ಯಥಾಕ್ರಮಂ .. 1..

ದಶದ್ವಾರಪುರಂ ದೇಹಂ ದಶನಾಡೀಮಹಾಪಥಂ .

ದಶಭಿರ್ವಾಯುಭಿರ್ವ್ಯಾಪ್ತಂ ದಶೇಂದ್ರಿಯಪರಿಚ್ಛದಂ .. 2..

ಷಡಾಧಾರಾಪವರಕಂ ಷಡನ್ವಯಮಹಾವನಂ .

ಚತುಃಪೀಠಸಮಾಕೀರ್ಣಂ ಚತುರಾಮ್ನಾಯದೀಪಕಂ .. 3..

ಬಿಂದುನಾದಮಹಾಲಿಂಗವಿಷ್ಣುಲಕ್ಷ್ಮೀನಿಕೇತನಂ .

ದೇಹಂ ವಿಷ್ಣ್ವಾಲಯಂ ಪ್ರೋಕ್ತಂ ಸಿದ್ಧಿದಂ ಸರ್ವದೇಹಿನಾಂ .. 4..

ಗುದಮೇಢ್ರಾಂತರಾಲಸ್ಥಂ ಮೂಲಾಧಾರಂ ತ್ರಿಕೋಣಕಂ .

ಶಿವಸ್ಯ ಜೀವರೂಪಸ್ಯ ಸ್ಥಾನಂ ತದ್ಧಿ ಪ್ರಚಕ್ಷತೇ .. 5..

ಯತ್ರ ಕುಂಡಲಿನೀ ನಾಮ ಪರಾ ಶಕ್ತಿಃ ಪ್ರತಿಷ್ಠಿತಾ .

ಯಸ್ಮಾದುತ್ಪದ್ಯತೇ ವಾಯುರ್ಯಸ್ಮಾದ್ವಹ್ನಿಃ ಪ್ರವರ್ತತೇ .. 6..

